
STATUS OBAVEZNE OPORUKE U SERIJATSKOM
NASLJEDNOM PRAVU

SaZetak

lako viada rasireno misljenje da su svi propisi Serijatskog
nasljednog prava sadrzani u Kur'anu, u radu smo prezentovali, da je
ipak jedan dio propisa iz ove oblasti ustanovljen sunnetom, a u nekim
slucajevima i idztihadskim rjesenjima.

Jedno od pitanja koje su razmatrali savremeni islamskih
pravnici jeste pitanje prava djeteta kojem je umro roditelj na dio
zaostavstine roditelja njegova roditelja tj. prava tog djeteta na dio
zaostavstine djeda/nane.

U nekim muslimanskim zemljama je to pitanje zakonski rijeseno
kroz obaveznu oporuku.

Kod nas se propisi Serijatskog nasljednog pravo mogu
primjenjivati upravo kroz pravni institut testamenta (oporuke), pa se
na taj nacini i ovo idztihadsko rjesenje mozZe primjeniti u testamentu, u
slucajevima kada postoji potreba za njim.

Kljuéne rijeci: oporuka, Serijatsko nasljedno pravo, nasljedivanje,
unuk/unuka, djed/nana.

Uvod

Vaznija djela o Serijatskom nasljednom pravu na naSem
jeziku napisana su tridesetih i ¢etrdesetih godina proslog stolje¢a. U
prvom redu, ovdje mislimo na knjige Mehmeda Alija Cerimovica
Seriatsko nasljedno pravo (feraiz), Abdulaha Busatli¢a Porodicno i
nasljedno pravo muslimana, Abdulaha Skaljiéa, Seriatsko
nasljedno pravo, Hasiba Muratbegovi¢a Seriatski propisi

hanefitskog mezheba o Zenidbi, obitelji i nasljedstvu 1 Alije
Silajdzi¢a Testamenat u Seriatskom pravu.

U novije vrijeme publikovano je 1 nekoliko prijevoda
hanefijskih fikhskih djela, u kojima se spominju i propisi iz oblasti
testamentalnog i nasljednog prava, kao Sto je djelo Hanefijski fikh
od Abdulhamid Mahmud Tuhmaza.

Takoder, objavljeno je i nekoliko nau¢nih radova koji su
tretirali pitanje nasljedstva i/li oporuke, kao $to je rad Nedima
Begovica Testament u islamskom pravu.

U spomenutim djelima i radovima navode se klasi¢ni stavovi
hanefijske pravne Skole, ali ne i idZtihadska rjeSenja iz oblasti
Serijatskog nasljednog prava, jer mnogi autori poricu mogucnost
idZtihada u pitanjima Serijatskog nasljednog prava.

Klasi¢nih autori su, u uvodu svojih djela o Serijatskom
nasljednom pravu, Cesto navodili sljede¢u recenicu (neki su je i
pripisivali Allahovom Poslaniku, a.s.): ,,UzviSeni Allah je odredio
propise nasljedstva, a nije to ostavio (prepustio) ni bliskom meleku,
niti bezgrijesnom poslaniku.« (Cerimovi¢, 1937:8, Al-Fawzan,
1986:12) Ovom recenicom se aludira na razli¢it odnos Kur'ana
prema ovom pravhom podru¢ju u odnosu na druga pravna
podrucja, €iji su propisi samo sumarno spomenuti u njemu, a
kasnije detaljno objaSnjeni u sunnetu. Pogre$no je misliti da je
UzviSeni Allah u Kur'anu odredio sve propise nasljednog prava, jer
odredivanjem principa nasljedivanja i preciznih alikvotnih dijelova
nasljednika (%2, %5, %, Y4, %, &) detaljno su objasnjeni samo
osnovni propisi nasljednog prava, ¢ime nisu iscrpljena sva pitanja u
toj oblasti. Naprotiv, ostalo je prostora i potrebe da Allahov
Poslanik, a.s., kao i u drugim pravnim oblastima, rije¢ima i
praksom pojasni postojece i obznani nove propise, samo u znatno
manjoj mjeri i obimu nego $to je to u drugim pravnim oblastima.

Uloga Allahova Poslanika u oblasti nasljednog prava

Uloga Allahova Poslanika u oblasti nasljednog prava se
ogledala u sljedec¢em:

1. Primjena i pojasnjavanje postojec¢ih kur'anskih odredbi i
propisa o nasljedstvu

UzviSeni Allah je u Kur'anu odredio alikvotne dijelove
nasljednicima i pojasnio je da univerzalni nasljednici (‘asaba)
muskaci i Zene nasljeduju. Na to je Allahov Poslanik, a.s., dodao:

(B30 5 58 (8 L« el il 3 sl )

,Dajte alikvotne dijelove nasljedstva onima kojima pripadaju.
Ako nesto, nakon toga, preostane, to pripada najblizem muskom
srodniku.” (Muslim, hadis br. 1615) Ovim hadisom Allahov
Poslanik, a.s., objasnio je redoslijed nasljedivanja, rekavsi da su
medu nasljednicima na prvom mjestu su nosioci alikvotnih
nasljednih dijelova (ashab al-fara’id) a poslije njih dolaze
univerzalni nasljednici (‘asaba). (Al-Fawzan, 1986, Qal‘agt, 2000)

2. Obznanjivanje propisa o nasljedstvu koji se ne spominju
u Kur'anu

Pored toga Sto je objasnjavao primjenu Kur'anskih propisa,
Allahov Poslanik, a.s., obznanio je i1 nove propise koji nisu
navodeni u Kur'anu. Na osnovu hadisa ustanovljen je nasljedni dio
za ocevu majku i materinu majku tj. nanu. Takoder je hadisom
objasnjeno kada daidza nasljeduje ili kako postupiti kada osoba
nema nasljednika, i sl.

Autori hadiskih zbirki Malik, Ahmad, Abt Dawud, Ibn Maga
1 al-Tirmid1, a ovo je njegova verzija hadisa, prenose da je jednom
prilikom dosla jedna nana, majka majke umrlog, (ili je kazao:
.Majka oca umrle osobe*) Aba Bakru i rekla: ,,Umro je sin moga
sina (ili je kazala: 'Sin moje kéeri’), a obavijeStena sam da ja, po
Knjizi, imam neko pravo™. Aba Bakr rece: ,Ja u Allahovoj knjizi
za tebe ne nalazim nikakva prava, niti sam c¢uo od Allahova
Poslanika, a.s., da ti iSta pripada, ali ¢u za svaki slucaj (o tome)
pitati i druge ljude®. Nakon 3to je to u¢inio. Mugira ibn Su‘ba mu
je rekao da je Allahov Poslanik, a.s., nani davao Sestinu. Abii Bakr
ga je upitao: ,.Ko je to jo§ osim tebe Cuo?* na §to je Muhammad ibn
Maslama rekao: ,,Davao joj je Sestinu.” (Al-Tirmidt, 2004:5/261)

Iz ovog predanja se nedvosmisleno vidi da je Allahov
Poslanik odredio nanama Sestinu, iako se to njihovo pravo na
nasljedstvo ne spominje u Kur'anu. Abii Bakr je eksplicitno
potvrdio da nane nemaju to pravo na osnovu kur'anskog teksta, niti
da on zna postupak Allahova Poslanika u takvoj situaciji, ali je
pitao ashabe da li je Allahov Poslanik, a.s., nanama dao to pravo.
To njegovo pitanje ukazuje na Cinjenicu da je smatrao potpuno

265



Status obavezne oporuke u $erijatskom nasljednom pravu Purdi¢ i Ceman

legitimnim da Allahov Poslanik odredi pravo na nasljedstvo
odredenim osobama, S§to znaCi da odredivanje tog prava nije
svedeno samo na Kur'an, nego je to mogao, kao i u drugim pravnim
oblastima, odredivati i Allahov Poslanik, a.s., jer je on posredstvom
objave mogao dostavljati propise vjere od UzviSenog Allaha.
‘AiSa, r.a., prenosi da je Allahov Poslanik, a.s., rekao:

,Daidza je nasljednik onome ko drugog nasljednika nema.’
(Al-Tirmidt, 2004:5/263)

3. Ukazivanje na znacaj primjene propisa o nasljednom
pravu i podsticanje na izucavanje nauke o nasljednom
pravu

Allahov Poslanik, a.s., podsticao je vjernike na primjenu

propisa iz domena nasljednog prava i na izucavanje te oblasti,
ubrajajuci je medu najbolje nau¢ne discipline.

Al-Tirmidr biljezi da je rekao: )

(52 ssia i Gl gale 5 G il 5 (il 5l 1l
,lzuCavajte nasljedno pravo i Kur'an i poducavajte tome
ljude, jer ¢u ja umrijeti.” (Al-Tirmidi, 2004:5/254)
U drugom hadisu, kojeg biljeze Ibn Maga i Ibn Hibban, rekao

3

Je: .
(S5l e § 50 e gl il g ¢ alall Canmi dil g ¢ 2 (g Lgld ¢ il jall | galad)

»lzu€avajte nasljedno pravo jer je to dio vaSe vjere. To je
polovina znanja i prvo Sto ¢e biti povuceno iz mog ummeta.” (Ibn
Hagar, 1995:3/1062)

Uloga ashaba i islamskih pravnika u primjeni i deriviranju
propisa nasljednog prava
U klasi¢nim i savremenim fikhskim djelima navodi se da su

propisi o nasljednom pravu utvrdeni Kur'anom, sunnetom i
konsenzusom islamskih ucenjaka (igma‘)!, te da se ne mogu

! Kao primjeri za propise koji su ustanovljeni konsenzusom islamskih u¢enjaka
navode se propis o nasljednom dijelu za djeda (oCeva oca), nasljednom dijelu
djece od sina (unucadi), propis da je alikvotni nasljedni dio za jednu, dvije ili tri
nane isti, a to je Sestina. (Cerimovic’, 1937:8, Al-Zuhayli, 1989:8/246.)

utvrdivati analogijom i idztihadom.? (Skalji¢, 1941, Al-Zuhayli,
1989)

Polaze¢i od ove osnove, ashabi, a poslije njih 1 islamski
pravnici, razradili su, prije svega, i sistematizirali postojece propise
o nasljedstvu.

Medutim, tokom primjene propisa nasljednog prava nekada
su bili prinudeni da ponude odgovore za situacije i stanja koja se
nisu desSavala tokom Zzivota Allahova Poslanika. Tada, s obzirom na
to da nisu mogli pronaéi eksplicitni odgovor u Tekstu (Kur'an i
za rjeSenjima bili su potpuno svjesni da oni nemaju pravo
oduzimati bilo kojem nasljedniku pravo na nasljedstvo, niti davati
nekom to pravo na Stetu legitimnih nasljednika, kao $to nemaju
pravo ni mijenjati nasljedne kategorije niti alikvotne iznose
nasljedinika, jer je sve to Objavom odredeno. To su bili aksiomi od
kojih su oni polazili. Medutim, nekada ih nisu mogli primijeniti.
Zbog toga su nudili razli¢ita idZtihadska rjeSenja, zavisno od toga
kojem su pravilu (aksiomu) davali prednost.

Prije nego S§to navedemo nekoliko primjera takvih
idztihadskih rjeSenja, potrebno je napomenuti da u Serijatskom
nasljednom pravu postoje tri osnovne kategorije nasljednika. To su:

1. Povlasteni zakonski nasljedici (ashab al-fara’id tj.
vlasnici farzova) ona lica kojima su Kur'anom odredeni
alikvotni dijelovi zaostavstine, a koji se zovu farzovi.

2. Agnati (‘asaba) jesu ona lica koja su u srodstvu po
muskoj krvi s ostaviteljem, a nisu im odredeni alikvotni
dijelovi zaostavstine. Oni nasljeduju cijelu ostavinu, ako
su sami, tj. ako ne postoji neko od ashab al-fara’ida, ili
onaj dio koji preostane, kada se podijele farz nasljedni
dijelovi, ako ima ashab al-fara’ida.

3. Kognati (dawii al-arham), lica koja su u srodstvu po
zenskoj krvi s ostaviteljem i koja nasljeduju cijelu

2 Tako Wahba Al-ZuhaylT navodi: ,,Njeni izvori (tj. nauke o nasljednom pravu)
su Knjiga, sunnet i konsenzus islamskih u¢enjaka, a za analogiju i idztihad u njoj
nema prostora, osim ako postane igma‘.” (Al-Zuhayli, 1989:8/244) Medutim,
autor nije objasnio kako rezultati analogije ili idztihada mogu postati predmet
konsenzusa islamskih pravnika ako se prije toga ne primijeni sama analogija ili
idztihad.

ostavinu ostavitelja, kada nema ni ashab al-fara’ida ni
‘asabe. (Cerimovié, 1937:16-18, §kaljié, 1941:59.)

Nema sporenja oko toga da prva kategorija nasljednika (ashab
al-fara’id) i druga kategorija nasljednika (‘asaba) nasljeduju, jer su
oni odredeni Kur'anom i sunnetom, medutim postoji razilazenje
medu ashabima, a kasnije i islamskim pravnicima, oko prava
kognata (dawi al-arham) na nasljedivanje.

Vecina ashaba, medu kojima su ‘Umar i ‘Al r.a., a to je stav
hanefijskog i hanbelijskog mezheba, kao i kasnijih ucenjaka iz
Safijskog i malikijskog mezheba, smatraju da kognati (dawt al-
arham) nasljeduju, ukoliko nema drugih nasljednika (povlastenih
zakonskih nasljedika i agnata).

Drugacije misljenje je zastupao Zayd ibn Tabit, r.a., i slijedili
su ga rani ucenjaci Safijskog i malikijskog mezheba, smatrajuci da
oni ne nasljeduju nego da se imetak umrle osobe ostavlja u
drzavnu riznicu (bejtul-mal) (Al-Fawzan, 1986).

Podjela nasljedstva

Medu znacajnija pitanja oko kojih su ashabi, a poslije njih i
islamski pravnici, imali razli¢ita i oprecna misljenja spada i nacin
raspodjele nasljedstva u slucajevima kada, nakon Sto vlasnici
alikvotnih iznosa dobiju svoj dio, ostane jo§ imovine ili, u
obrnutom slucaju, kada vlasnici alikvotnih iznosa ne mogu da
dobiju procenat nasljedstva koji im je odreden.

Radd - podjela nerasporedenog dijela nasljedstva

Prvi slucaj tj. situacija kada nasljednici prve kategorije
(vlasnici alikvotnih nasljednih dijelova) dobiju svoj dio koji je u
ukupnom zbiru manji od jednog cijelog u nasljedstvu a medu
nasljednicima ne bude onih iz druge kategorije nasljednika (‘asaba)
da naslijede ostatak zaostavstine. Takav slucaj u doktrini
Serijatskog nasljednog prava nazvan je ,mas’ala al-raddiyya“
(slu¢aj u kojem se ,,vrsi povrat®).

To se, naprimjer, deSava ako nasljednik ostavi samo kcerke ili
samo sestre, ili kéerku i majku i sl. S obzirom na to da ovo pitanje
nije definirano Kur'anom niti sunnetom ono je bilo predmet
idztihada ashaba i kasnijih generacija muslimana. Grupa ashaba,
medu kojima su ‘Umar, ‘Al i Ibn Mas‘Qid, r.a., smatrali su da se

ostatak nasljedstva treba proporcionalno podijeliti vlasnicima
alikvotnih iznosa. To uveéanje dijelova se odnosi na sve vlasnike
alikvotnih iznosa (ashab al-fara’id) osim supruge i supruga, jer oni
ne nasljeduju po osnovu krvnog srodstva nego po osnovu brac¢nosti
te prema odredbama Serijatskog nasljednog prava mogu naslijediti
samo farzom i nikako drugacije, za razliku od ostalih nasljednika iz
prvog nasljednog reda koji nerasporedeni dio nasljedstva mogu
naslijediti eventualno i po osnovu ‘asabe ili radda.

Njihovo misljenje su slijedili u hanefijskom i hanbelijskom
mezhebu, i to je jedno od misljenja u Safijskom mezhebu, ukoliko
ne postoji organiziran bejtul-mal (drZavna riznica), a po njemu se
postupa kod kasnijih u¢enjaka iz Safijskog i malikijskog mezheba
(Al-Fawzan, 1986, Skalji¢, 67).

Prema njihovom miSljenju, u ranije spomenutom slucaju
kéerka bi naslijedila %2 a majka %, Sto ukupno iznosi */s, odnosno %
ukupnog nasljedstva. Preostali dio nasljedstva od %s, odnosno 4,
ostaje nerasporeden koji bi njih dvije podijelile na jednake dijelove,
pa bi u ukupnom zbiru kéerka naslijedila “/s odnosno %; nasljedstva,
a majka bi naslijedila %s odnosno ¥ nasljedstva. Serijatski pravnici
bi to iskazali na sljedeci nacCin:

Nasljeduju:  kéerka majka 6

Y, Y
3R]
4 2

Shema 1. Sematski prikaz podjele nasljedstva ako ostavitelja
nasljeduju majka i kéerka

Drugacije misljenje je imao Zayd ibn Tabit, r.a., koji je
smatrao da ono §to preostane od nasljedstva nakon $to vlasnici
alikvotnih iznosa dobiju svoje udjele, treba biti rasporedeno u
bejtul-mal (drzavnu riznicu). Ovo je stav malikijskog i Safijskog
mezehba, a zabiljezeno je jedno i predanje da je Ahmad bio tog
stava. (Al-Fawzan, 1986). Po njihovom misljenju UzviSeni Allah je
svakom nasljedniku odredio alikvotni iznos i on ne moze dobiti
vise. Tako, naprimjer, sestri je alikvotni iznos (farz) polovina ako
samo ona nasljeduje; pa ako bi joj se dalo viSe posredstvom povrata
(radda) dobila bi cijelo nasljedstvo, a to je viSe nego Sto joj je Allah
odredio. Takoder su tvrdili da se nasljedstvo ne moZze odredivati

analogijom (racionalnim dokazom), a ustanovljavanje povrata
(radda) upravo je to 1 zato nije dozvoljeno.

Argumenti zagovornika prvog misljenja, koji dopustaju
nasljedivanje po osnovu radda, su sljedeci:

1. UzviSeni Allah je rekao: ,,A rodaci su, prema Allahovoj
Knjizi, jedni drugima preci. - Allah, zaista sve zna.” (Al-
Anfal, 75) Vlasnici alikvotnih iznosa spadaju u rodake i
oni zbog svoje rodbinske veze s umrlom osobom su preci
od bejtul-mala, jer je on javni drZzavni budZet namijenjen
svima, a rodaci su preci od ostalih muslimana, shodno
znadenju ovog ajeta.’

2. Opcenitost rijeci Allahova Poslanika, a.s.:

(43303 568 Ve &5 ()

,Ko ostavi zaostavStinu ona pripada njegovim
nasljednicima.”“ (Al-Bubari, hadis br. 2398, Muslim, hadis br.
1619) Svojom opcenito$¢u, hadis obuhvata svu zaostavstinu, pa
samim tim i zaostavStinu koja preostane nakon podjele farzova
(alikvotnih iznosa), Sto znaci da ona pripada nasljednicima a ne
bejtul-malu.

3. Rijeci Sa*d ibn AbT Waqqas:

(bl A5 VI 5 Y5)

»Nasljeduje me samo jedna moja kéerka.* (Muslim, hadis br.
1628). Ovo je on rekao Allahovom Poslaniku, a.s., koji nije negirao
tu njegovu tvrdnju. Da to nije dozvoljeno, Allahov Poslanik, a.s.,
derogirao bi njegov stav i ne bi ga podrzao u njegovoj gresci (Al-
Fawzan 1986:250).

Takoder, odgovorili su na dokaze oponenata. Njihova tvrdnja
da povlasteni zakonski nasljedici (vlasnici farzova) ne mogu dobiti
viSe od dodijeljenog farza nije tacna, jer vlasnik farza (alikvotnog
iznosa) moze dobiti jo§ nasljedstva po drugom osnovu. Tako,
naprimjer, rije¢i UzviSenog ,,A roditeljima, svakome posebno -
Sestina od onoga Sto je ostavio, ako bude imao dijete.” (Al-Nisa',
11), ne sprjeCavaju da otac dobije %% farzom na osnovu ovog ajeta,
ali 1 da dobije kao ‘asaba nerasporedeni dio nasljedstva (%), nakon

3S obzirom na to da vlasnici farzova (alikvotnih iznosa) zasluzuju povrat jer su
blizi rodaci umrloj osobi, zagovornici ovog misljenja su iz tog prava iskljucili
supruznike, jer oni ne spadaju u blize rodake.

Sto svoj dio uzme kéerka, ako ona bude jo$ jedini nasljednik s
roditeljima.

Serijatski pravnici navedenu situaciju postavljaju na sljedeci
nacin:

Nasljeduju:  kéi  otac majka 6
V2 Ve Ve
3 I+1A 1
Shema 2. Sematski prikaz podjele nasljedstva ako ostavitelja
nasljeduju kéerka, otac i majka.

Oni dodaju da odredivanje alikvotnog dijela vlasniku farza je
samo njegova specifikacija spominjanjem (tahsis bi al-dikr), i ne
sprjeCava njegovo zasluzivanje dijela zaostavstine po drugom
osnovu, jer samim spominjanjem alikvotnog dijela se ne tretira
pitanje mogucnosti nasljedivanja po drugim osnovama. U
konkretnom slucaju, alikvotni iznos (farz) ustanovljen je na osnovu
Teksta (ajeta) kojim se precizno odreduje nasljedni dio svakog
nasljednika. Nasljedivanje na osnovu radda (povrata) nije
nasljedivanje na osnovu farza, ali i nije zabranjeno njegovo
prihvatanje po drugoj osnovi, kao $to se to deSava kod nekih ‘asaba
nasljednika, koji jedan dio nasljedstva nasljeduju farzom
(alikvotnim dijelom), a drugi dio nasljeduju kao ‘asaba.

Na prigovor da je ustanovljavanje povrata (radda) odredivanje
nasljedstva analogijom (misljenjem) oni odgovaraju da je to
postupanje po dokazima koje su ranije spomenuli, pa, prema tome,
to nije postupanje isklju¢ivo po misljenju nego po Tekstu.

‘Awl - proporcionalno umanjenje nasljednih dijelova

Drugi diskutabilan sluc¢aj podjele zaostavstine se deSava ako
je zbir nasljednih farz - dijelova (tj. razlomaka) vis$i od cijelog
broja, tako da se nasljednici (vlasnici alikvotnih dijelova) ne mogu
svi podmiriti iz zaostavstine. Takav slucaj u doktrini Serijatskog
nasljednog prava nazvan je ,;mas’ala al-‘awliyya® (sluc¢aj u kojem
se ,,vise trazi).

To se, naprimjer, deSava u sluc¢aju ako umre supruga a iza nje
ostanu: suprug, kojem pripada %2 zaostavstine, i dvije punokrvne
sestre, kojima pripada % zaostavStine. Da bi se sabrala ova dva
razlomka potrebno je odrediti njihov najmanji zajednicki sadrzalac,

a to je 6. Kada ih pretvorimo u Sestine i saberemo: 3/s + %/ = /s,
dobijemo nepravi razlomak, kod kojeg je apsolutna vrijednost veca
od 1, §to znaci da nasljednici ne mogu dobiti odgovaraju¢i procenat
nasljedstva koji im je odreden.

Ovakvi slucajevi nisu zabiljezeni za vrijeme Allahova
Poslanika, a.s., niti za vrijeme vladavine Ebii Bakra, r.a.. Prvi slucaj
je zabiljezen za vrijeme ‘Umara, r.a., kada su ostaviteljku
naslijedili suprug i dvije sestre. On je tada rekao: ,,Ako po¢nem sa
muzem sestre ne¢e moci dobiti svoje pravo, a ako pocenem sa
sestrama, muz nece ostvariti svoje pravo.”“ Posavjetovao se s
ashabima 1 oni su mu savjetovali da se nasljedni dijelovi (tj.
razlomci) proporcionalno smanje, tako da nijedan od nasljednika ne
bude ostecen, jer je svaki od njih u svom pravu jednak. Slozili su se
s tim prijedlogom i tako su postupali. U spomenutom primjeru muz
¢e naslijediti 3/7 umjesto */s, a dvije sestre ukupno ¢e naslijediti */7,
svaka od njih po %/7.

Serijatski pravnici navedenu situaciju postavljaju na sljede¢i
nadin:

Nasljeduju:  suprug  dvije rodene sestre /s
Ve, %
3 4
Shema 3. Sematski prikaz podjele nasljedstva ako ostaviteljku
nasljeduju suprug i dvije rodene sestre

Nakon ‘Umarave smrti Ibn ‘Abbas, r.a., iznio je drugaciji
pristup ovakvim slu¢ajevima. Kada mu je postavljeno pitanje o
nasljedstvu muza, majke i punokrvne sestre on je rekao: ,,Doista,
Onaj koji zna broj pjeS€anih brezuljaka (u Arabiji) nije odredio
polovinu i polovinu i tre¢inu u zaostavstini.“ Kada je upitan kako
da se rijeSe ovakvi slucajevi, rekao je da treba prednost dati onome
kome je dato prece pravo u odnosu na onoga kome je dato samo
pravo. To znaci da je onaj koji uvijek nasljeduje alikvotnim
dijelovima taj kome je Allah dao prednost, a to su u ovom slucaju
muz i majka. Ko nekada nasljeduje alikvotnim iznosom, a nekada
kao ‘asaba, kao Sto je slucaj sa sestrom, njegovo pravo je Allah
odgodio, jer druga kategorija nasljednika (‘asaba) nasljeduje nakon
vlasnika farzova (alikvotnih dijelova). Shodno tome, u takvim
slucajevima se onome kome je Allah dao prednost daje puni

alikvotni iznos, a onome ¢ije je pravo Allah odgodio daje se ono
Sto preostane od nasljedstva. U konkretnom slucaju nasljedstvo ¢e
se dijeliti na Sest dijelova, muz dobija polovinu tj. /s, majka tre¢inu
tj. %/s, a punokrvna sestra ostatak tj. %. (Al-‘Umari, bez godine
izdanja:4-5, Al-Fawzan, 1986:161-162.)

Ibn ‘Abbasovo misljenje su slijedili zahirije, ali pravnici
ostalih Skola su prihvatili postupak ‘Umara, r.a., i ostalih ashaba.

‘Umarije - nasljedivanje brace i sestra po majci sa rodenom
bracom i sestrama

U obje prethodno spomenute situacije nasljednici nasljeduju
dio nasljedstva, u manjem ili ve¢em obimu. Medutim, Sta raditi
kada, primjenjujuéi pravila Serijatskog nasljednog prava, neke
osobe budu potpuno uskraéene nasljedstva, a, logi¢ki posmatrano, 1
one bi trebalo da dobiju dio nasljedstva.

Takva situacija se desila jo§ za vrijeme ‘Umara, r.a., kada su,
po slovu Kur'ana, bra¢a po majci trebalo da dobiju alikvotni
nasljedni dio, jer su vlasnici farzova (ashab al-fara’id), ali
punokrvnoj braci, kao ‘asaba nasljednicima, ne bi ostalo nista od
nasljedstva. To se deSava kada suprugu naslijede suprug, majka,
dvojica ili viSe njenih bra¢e po majci i jedan ili viSe punokrvne
brace ili punokrvnih sestara s njima. Shodno opée prihvacenim
propisima o nasljedstvu, suprug dobija Y2, majka Y i braca po majci
5, ¢ime je sva zaostavstina podijeljena, tako da niSta ne ostaje
univerzalnim zakonskim nasljednicima muske loze (‘asaba
nasljednicima), a to su u ovom slu¢aju punokrvna braca.

Serijatski pravnici navedenu situaciju postavljaju na sljedeéi
nacin:

Nasljeduju:
suprug majka 2+ braée/sestara po majci 1+ rodeni brat/ rodena sestra 6
A) »~ Y6 Y nema preostalog nasljedstva
3 1 2
B) 3 1 2

U drugom sluc¢aju tj. pod B ?/s odnosno 5 nasljedstva na jedanake dijelove dijele
braca i sestre po majci sa rodenom bra¢om i sestrama.

Shema 4. Sematski prikaz podjele nasljedstva kod slucaja
,, ‘umerije

273



Status obavezne oporuke u $erijatskom nasljednom pravu Purdi¢ i Ceman

Ovo pitanje u klasi¢noj literaturi poznato je kao ,,pitanje
partnerstva (muserreke)®, jer su punokrvna braca rekli ‘Umaru: ,,0
vladaru vjernika, zamisli da je na$ otac bio kamen koji je bacen u
more (tj. da ga nema). Zar nam majka nije jedna?* To znaci da su i
oni tada samo braca po majci i, shodno tome, treba da participiraju
u podjeli nasljedstva svoje majke. ‘Umar je prihvatio njihovu
argumentaciju i uvrstio ih je u isti rang s braom po majci (u¢ino ih
je partnerima u nasljedstvu). Ovo miSljenje su prihvatili u
Safijskom 1 malikijskom mezhebu, a ucenjaci hanefijskog i
hanbelijskog mezheba smatraju da oni kao ‘asaba nemaju pravo na
nasljedstvo u ovoj situaciji, jer nakon Sto vlasnici farzova (ashab al-
fara’id) dobiju svoje alikvotne dijelove ne prostaje niSta imetka za
‘asaba nasljednike. Od ashaba takvo misljenje su zastupali ‘Alf,
‘Abdullah ibn ‘Abbas, ‘Abdullah ibn Mas‘id, Ubay ibn Ka‘b, Abn
Miisa al-A§‘arf i dr. (Skalji¢, 1941:8, Al-Halabi, 1989:2/347, ‘Abd
al-Hamid, 2009: 48-49, Al-Qurtubt, 1997:5/77) ‘Umar, r.a., dva
puta je pitan o ovom sluc¢aju. Predanje koje smo spomenuli je
njegov prvi odgovor. Drugi put je na isto pitanje odgovorio
potpuno suprotno. (Al-Fawzan, 1986:128) Njegova drugacija fetva
po istom pitanju jasno pokazuje da je 1 on sam imao velikih dilema
o ovome i da se nije bilo lahko opredijeliti, jer su zagovornici oba
stava imali valjane dokaze.

Iz ovih nekoliko primjera vidjeli smo da nisu sva pitanja
nasljednog prava rijeSena Tekstom, nego i idztihadom. Prezentirana
pitanja su se pojavila za zivota ashaba i kasniji u€enjaci su samo
slijedili njihova misljenja. Medutim, jedno od pitanja o kojem nije
raspravljano u vrijeme ashaba i klasi¢nih islamskih pravnika, a
jeste u vrijeme savremenih, pitanje je prava unucadi na dio
zaostavstine djeda/nane, ako pored njih umrla osoba iza sebe
ostavlja i vlastitu djecu.*

4 U klasi¢nim djelima o nasljednom pravu tretiraju se pitanja kao $to su: pravo
nasljedivanja zaCetog djeteta, nasljedivanje nezakonitog, adoptiranog djeteta i
druge sli¢ne teme, ali se nije razmatralo ovo pitanje. (Cerimovié, 1937:84-88.,
Skalji¢, 1941:95-100)

Misljenja savremenih islamskih pravnika o
unukovom/unukinom nasljedivanju djeda/nane

Djeca kojima umre otac ili majka, a ostanu zivi djedovi ili
nane, vrlo rijetko ih nasljeduju, zbog postojanja amidza koji ih
sprjeCavaju u tome, sukladno pravilima Serijatskog nasljednog
prava. U takvim situacijama, amidza je ‘asaba nasljednik, a jedan
od principa tog nasljedivanja jeste da nasljednik blizeg stepena
srodstva prema ostaviocu (u ovom slucaju dijete ostavioca)
iskljucuje nasljednika iste grupe daljnjega po stepenu srodstva (u
ovom slu¢aju unuéad) (Skalji¢, 1941:75). Roditelj te djece nije
naslijedio niSta od svojih roditelja jer je umro prije njih, a i njegova
djeca Cesto budu sprijecena da naslijede njegove roditelje tj. svoga
djeda ili nanu. Ta djeca dozive dvostruku nevolju, gubitak roditelja
1 gubitak prava na nasljedstvo.

Obavezna oporuka (Al-Wasiyya al-wagiba)

Rjesavajuci takve slucajeve, u nekim arapskim zemljama je
usvojen Zakon o obaveznoj oporuci (Qantn al-wasiyya al-
wagiba)’. Sustina tog zakon jeste da se djed/nana obavezuju da
unu¢adima kojima je umro roditelj oporukom (testamentom)
odrede dio iz svoje imovine, koji bi pripao njihovom roditelju da je
ziv. Ukoliko to ne bi ucinili tokom svog Zivota, ta unucad bi dobila
taj dio po sili zakona.®

éerijatsko-pravna utemeljenost ,,obavezne oporuke*

Prema pravnim teoretiCarima islamskog prava, oporuka
(testament) moze biti obavezna, preporuc¢ena, dopustena, pokudena

3 Prvi ga je usvojio Egipat 1946. godine. (Abti Zahra, 1950:5)

® Ovo zakonsko rjeSenje usvojeno je u periodu kada se u islamskom svijetu
odvijaju dva uporedna procesa: proces kodifikacije islamskog prava i proces
recepcije stranog svjetovnog prava u pravne sisteme muslimanskih drzava. U
vecini sekularnih zakona o nasljedivanju primjenjuje se reprezentativni sistem
nasljedivanja, po kojem djeca ¢iji je roditelj umro nasljeduju od njegova roditelja
tj. djeda/nane, zajedno sa djecom ostavitelja, tj. djecom njihova djeda/nane, onaj
dio koji bi naslijedio njihov roditelj da je Ziv. (Skalji¢, 1941) Takvo zakonsko
rjeSenje je usvojeno i kod nas. (vise v: ¢lan 11 Zakona o nasljedivanju u
Federaciji Bosne i Hercegovine i ¢lan 10 Zakona o nasljedivanju Republike

Srpske)

1 zabranjena, zavisno od toga Sta i kome testator oporucuje
(Begovi¢, 2002, Abt Zahra, 1950). Vecina islamskih pravnika
smatra, a to je stav i Cetiri ehli-sunnetska mezheba, da je ostavljanje
oporuke (testamenta) obavezno samo ako osoba nije izvrSila neko
Allahovo pravo (zekat, hadz i sl.), ili ima obavezu prema nekom od
ljudi, kao $to je vrac¢anje povjerene stvari, duga i sl.

Manji dio islamskih pravnika, medu kojima su Ibn Hazm, Al-
TabarT i dr., smatraju da je obavezno ostavljanje oporuke
roditeljima i bliznjima koji nisu nasljednici, bilo da su iz nasljedsva
iskljuc¢eni zbog precih nasljednika ili zbog razlike u religiji
(Silajdzi¢, 1941). Oni smatraju da rijeci UzviSenog Allaha: ,, Kada
neko od vas bude na samrti, ako ostavlja imetak, propisuje vam se,
kao obaveza za one koji se Allaha boje, da pravedno ucini oporuku
roditeljima i bliznjima * (Al-Bagara, 180), nisu derogirane ajetima
o nasljedstvu, nego se primjenjuju na roditelje 1 rodbinu koji su
zbog nekog razloga iskljueni iz nasljedstva (Al-Zuhayli,
1989:8/122).

Pozivajuci se na ovaj ajet i tumacenje koje su ponudili Ibn
Hazm i drugi islamski ucenjaci, te svjesni da se idZtihadom ne
mogu odredivati nasljednici, niti mijenjati alikvotni dijelovi
nasljednika i sistem nasljedivanja, jer je to Tekstom odredeno, i
oko toga postoji konsenzus muslimana od vremena ashaba do
dana$njeg dana, zagovornici obavezne oporuke su se opredijelili da
pitanje  unukovog/unukinog dobijanja  dijela  zaostavstine
djeda/nane rjeSavaju putem oporuke, a ne nasljedstva. U
obrazloZenju takvog stava se navodi: ,,Nekada umre osoba prije
svoga oca ili majke. Da ih je nadZivjela, naslijedila bi od njih
odredenu imovinu. Nakon toga njena braca i sestre naslijede svu
imovinu roditelja, a njena djeca nista, iako su im unucad. Tako ta
djeca dozive dvostruku nevolju: izgube rano roditelja i ne naslijede
niSta od njegovih roditelja tj. djena i nane... Nekada se u krugu
porodice i1 pogleda na tu djecu, pa i ona dobiju dio imovine od
djeda/nane, bilo oporukom/testamentom ili poklonom. Medutim,
ovaj zakon je donio pravedno rjeSenje, kojim se toj djeci mora
odrediti obavezna oporuka, oslanjajuci se na kur'anski tekst i neka
fikhska misljenja. Ukoliko djed/nana tu oporuku nisu napisali, bilo
da ih je smrt preduhitrila ili zbog nekog drugog razloga, zakon je
obavezao njeno postojanje i ona se izvrSava cak i ako nije napisana.
Kao S§to se nasljedna imovina prenosi na nasljednike (po sili

zakona), tako se i ova oporuka primjenjuje na tu djecu.” (Abu
Zahra, 1950:198)

Svoj stav o potrebi uvodenja ovakvog rjeSenja pravdali su
¢injenicom da je briga o jetimima i njihovom materijalnom statusu
nuzna potreba.

Uvjeti primjene

Zagovornici obavezne oporuke odredili su uslove i nacin
njene primjene.

Prema egipatskom zakonu br. 71 iz 1946. godine, dva su
eliminatorna uslova za obaveznost oporuke:

1.

Da unuce nije nasljednik umrle osobe (djeda/nane). Ako
bi po nasljednim pravilima ono imalo pravo na
nasljedstvo, tada nema pravo na obaveznu oporuku.

Da umrla osoba (djed/nana) nije prethodno dala tom
unucetu imetka u iznosu kojeg bi dobilo obaveznom
oporukom na neki drugi nacin, kao Sto je poklon ili
dobrovoljna oporuka. Ako mu je umrla osoba prethodno
dala iznos koji zasluZzuje obaveznom oporukom, tada se
ona ne primjenjuje. Ako mu je dala manje nego S§to
zaluZzuje obaveznom oporukom, obavezna mu je
izdvojiti razliku. Ako bi umrla osoba odredila
odgovaraju¢i iznos samo nekima koji bi trebali biti
obuhvaceni obaveznom oporukom, obavezno je i onima
koji su izostavljeni izdvojiti njihov pripadaju¢i dio (Aba
Zahra, 1950, Al-Zuhayli, 1989:8/124).

Nacin primjene ,,obavezne oporuke*

Prilikom primjene obavezne oporuke, mora se pridrZavati

sljedecih pravila:
1. Iznos koji se odredi obaveznom oporukom ne smije
premasti jednu tre¢inu zaostavstine;
2. Iznos mora odgovarati iznosu koji bi dobio sin/kéerka
umrle osobe;
3. Iznos obavezne oporuke se racuna iz cjelokupne

zaostavstine, a ne iz njene trecine.

U praksi, to se ¢ini na sljede¢i nain: odredi se iznos iz
zaostavstine umrle osobe koji bi dobio njegov sin/kéerka da je

Ziv/Ziva. Zatim se taj iznos izdvoji, uz uvjet da ne prelazi jednu
tre¢inu zaostavstine, i dijeli se unuc¢adima. Ostatak zaostavstine se
dijeli ostalim nasljednicima. Izmirenje dugova i ispunjenje oporuke
prema odredbama Serijatskog nasljednog prava prethodi podjeli
nasljedstva.

Obavezna opruka dobila je zakonsku snagu u Egiptu 1946., a
u Siriji 1953. godine. Njena primjena na ranije opisani nacin je
nekada dovodila do narusavanja opcih pravila nasljednog prava, pa
su ponudene’ dvije manje izmjene.

Prva izmjena je po pitanju iznosa koji se moze oporuciti.
Prema egipatskim zakonskim rjeSenjima, to je onoliko koliko bi
naslijedio otac djece da je ziv, pod uslovom da to ne prelazi jednu
trecinu zaostavstine umrle osobe. Medutim, ovakva formulacija je
dovodila do nelogi¢nih rjeSenja, pa bi tako, naprimjer, unuka od
djeda znala dobiti viSe imetka nego njena tetka po ocu, tj. kéerka
umrle osobe.® Da bi se to izbjeglo, predloZzeno je da maksimalni
iznos obavezne oporuke moze biti onoliko koliko bi naslijedili od
svog roditelja da je on umro odmah iza svog roditelja, tj. njihova
djeda/nane.’

’Ove izmjene su predloZene u okviru izrade Jedinstvenog porodi¢nog zakona za
Egipat i Siriju u vremenu njihova ujedinjenja (1958-1961.) (Masri‘ qaniin al-
ahwal al-$ahsiyya al-muwahhad li al-iglimayn al-misrT wa al-strT fT ‘ahd al-
wahda baynahuma) Autori projekta su bili: $ejh Mustafa Al-Zarqa (1907-1999.),
Sejh Hasan Ma'miin (1894-1973), muftija egipatski i dr. ‘Abd al-Haktm ‘Abd al-
Hamid Farrag.
8To bi se desilo u slucaju da su iza umrle osobe ostali: sin, dvije kéerke i unuka
od sina koji je ranije umro. Prema vaze¢em zakonskom rjesenju u Egiptu, unuka
bi putem obavezne oporuke trebalo da dobije jednu treéinu zaostavstine, jer
toliko bi njen otac naslijedio da je Ziv.
Serijatski pravnici navedenu situaciju postavljaju na sljedeéi na¢i:
Nasljeduju: dvasina dvije kéerke

2:1 6
Svaki od dvojice sinova bi trebao naslijediti po %/s a svaka od dvije kéerke po Y.
Kcéerka od umrlog sina dolazi na mjesto oca i u tom slucaju bi naslijedila ?/s §to
je veéi nasljedni dio od njene tetke (kéerke umrle osobe) koja nasljeduje Y.
Ovakav nacin raspodjele nasljedstva bi bio u koliziji s opéim principima i
pravilima nasljedstva s obzirom na to da unuka dobija vi$e imovine nego njena
tetka koja je bliza umrloj osobi, jer joj je on otac.
U ovom slu¢aju kéerka dobija manje, jer bi se prvo racunalo da njen otac dobija
jednu tre¢inu od svog oca, a zatim ona jednu polovinu tog imetka, jer zajedno s

Druga izmjena odnosi se na korisnike obavezne oporuke.
Prema sirijskom porodi¢nom zakonu, ona se odnosila samo na
sinovu djecu, a komisija se opredijelila za stav da obavezna
oporuka (obavezni testament) obuhvata djecu i sina i kéerke kako
je to regulisano u egipatskom zakonodavstvu, jer se ovo zakonsko
rjeSenja temelji na oporuci i dobrodinstvu, a ne na pravilima
Serijatskog nasljednog prava, pa je pre¢e da obuhvati i djecu kéerke
(Al-Zarqga, 1996).

Ideju o obaveznoj oporuci su podrzali istaknuti savremeni
islamski ucenjaci iz Egipta i Sirije 1 ona je zakonsku snagu dobila u
Egiptu 1946., Siriji 1953., a zatim i1 u nekim drugim arapskim
drzavama, kao Sto su Jordan, Irak, Alzir, Tunis i dr.

Argumentacija oponenata primjene Obavezene oporuke

Jedan broj islamskih ucenjaka osporavao je ovo idztihadsko
rjeSenje. Njihova tri klju¢na prigovora su:

1. Obavezna oporuka je samo formalno nazvana tako, a u
svojoj suStini je to propis o nasljedstvu, jer se
primjenjuju propisi o nasljedstvu a ne o oporuci. Da bi
oporuka proizvela Zeljeno dejstvo, potrebno je da
testator izjavi volju iz koje se vidi da izvjesno dobro
treba da prijede u svojinu drugog lica, a osoba kojoj je
nesto oporuceno prihvati prelazak dobra na nju. Zatim,
raspodjela imovine unucadima vr§i se po propisima
nasljedstva, tako S$to muskom unucetu pripada duplo
viSe nego Zenskom.

2. Ovo je donoSenje novog propisa o nasljedstvu, a on se
ne moze donositi idZztihadom, jer se propisi o
nasljedstvu uspostavljaju iskljuc¢ivo Tekstom.

3. Nije ispravno pozivanje zagovornika obavezne oporuke
na spomenuti ajet i misljenje manjeg dijela islamskih
ucenjaka, jer oni koji su rekli da je oporuka obavezna
roditeljima i rodbini koji su iskljuceni iz nasljedstva nisu
odredili iznos te obavezne oporuke, nego samo da se
njima mora neSto oporuciti 1 dodijeliti. U obaveznoj
oporuci, kako je predstavljaju njeni zagovornici,

njom u podjeli nasljedstva njenog oca uestvuju njen amidza i tetke po ocu, tj.
njegov brat i sestre.

precizno je odreden iznos oporuke, a to je nasljedni dio
koji je trebalo da pripadne djetetu umrle osobe. Takoder,
u ajetu se spominju roditelji 1 rodbina, a zagovornici
obavezne oporuke tretiraju samo djecu umrle osobe tj.
unucad.

(dostupno na: www.islamweb.net/ar/fatwa/132800)

Zakljucéak

Egipat je 1946. godine usvojio Zakon br. 71, ¢ije Sesto
poglavlje nosi naziv Obavezna oporuka. Njime su regulirana prava
djeteta kojem je umro roditelj na dio zaostavstine roditelja njegova
roditelja tj. njegovog djeda/nane. Obavezna oporuka je idztihadsko
rjeSenje jednog dijela savremenih islamskih pravnika, ali, kao i kod
vecine drugih idztihadskih rjeSenja, postoji dio ucenjaka koji ga
osporava. U radu smo pokazali da su se i sami ashabi razisli oko
nekih pitanja iz oblasti nasljednog prava i da to razilazenje, kroz
stavove pravnih Skola, traje i do danas. Smatramo da se na isti
nacin moze odnositi i prema razilazenju oko obavezne oporuke.

S obzirom na to da mi Zivimo u drustvu u kojem su islamski
propisi, prije svega moralni kodeks kojeg primjenjuje ko zeli, te
samim tim Serijatski propisi o nasljedstvu nisu dio pozitivhog
zakonodavstva, oni se mogu primjenjivati u formi oporuke
(testamenta). Smatramo da se sadrZzaj obavezne opruke moZze
ugraditi kada postoje razlozi za njenu primjenu, u dobrovoljnu
oporuku (testament), koju bi ostavio testator prilikom raspodjele
svoje imovine.

Professional paper

THE STATUS OF A MANDATORY WILL IN SHARIAH
INHERITANCE LAW

Ahmed Purdié, PhD
Senad Ceman, PhD

Abstract

Even though there is a widespread opinion that all the
regulations of Shariah inheritance law are present in the Qur’an, in
this paper we show that one part of these regulations is based on
the Sunnah, and in some cases on the ijtihad solutions. One of the
issues considered by contemporary Islamic jurists is the issue of the
right of a child whose parent died to inherit the property of his
parent’s parents; i.e., the right of that child to the grandmother’s or
grandfather’s property.

In some Muslim countries this issue is legally resolved
through a mandatory will. In our context the regulations of the
Shariah inheritance law might be imposed exactly through the legal
institute of a will, so this ijtihad solution can be adopted in a will,
in case there is a need for it.

Keywords: will, Shariah, inheritance law, inheritance, grandson/
granddaughter, grandfather/grandmother.

